Қамқоршылық кеңестің хаттамасы №2
«Зейтін Ақышев атындағы жалпы                     29.12.2018 жыл 
білім беретін орта мектеп»КММ                                                       

Қатысқандар: 29 адам 
1. Толеутаев Дүйсенбек Байронұлы-мектеп директоры.
2. Шомаков Абылайхан Серікбайұлы-мектеп  директорының  оқу ісі жөніндегі орынбасары
3. Абишева Ләззат Танырбергеновна- мектеп  директорының  тәрбие  ісі жөніндегі орынбасары, хатшы.
4. Олжатай Гульмира -кеңес төрайымы
5. Смагулов Толеген  Ынтықбаевич-кеңес орынбасары
6. Мүбәрак Асылхан  Манарбекович-кеңес мүшесі 
7. Қайрат Ирина Михаиловна-кеңес мүшесі
8. Жакупова Самал Кадетовна-кеңес мүшесі
9. Әділхан Мархат Алпыбесұлы-кеңес мүшесі 
10. Сембек Арман Иманғалиұлы-кеңес мүшесі
11. Мапитова Рымгул Камаловна-кеңес мүшесі
12. Жаминова Разия Жұмағалиевна –кеңес мүшесі
13. Әр сыныптың ата-аналар комитетінің төрайымдары 
Күн тәртібінде:
1. Білім беру ұйымының қызметі, сапасы ;
2. Қайырымдылық көмектердің жұмсалуы; «Мектепке жол»акциясы
3. Тәрбие жұмысының І жж есебі

Барысы: 
Тыңдалды:мектеп директоры Д.Б.Толеутаев 
 1.Мектеп директоры Д.Б.Толеутаев мектеп жағдайын және мектеп қаражатының жұмсалуы жайлы есеп берді. 2.Мектеп  директорының  2.Тәрбие  ісі жөніндегі орынбасары Л.Т.Абишева : 
  	«Мектепке жол»  акциясы 1 тамыздан «Менiң таңдауым – балаларға көмек көрсету!» ұранымен басталды. Екі ай бойы жүргізілетін ауқымды шараның мақсаты – әлеуметтік жағдайы төмен отбасылар мен қараусыз қалған балаларды мектепке дайындап, қажетті құрал-жабдықтарын алып беру.      
      Осы мақсатта мектебімізде жыл сайын өтетін дәстүрлі акция жалғасын тапты. Мектебімізде арнайы бұрыш жасалып, жоспары бекітілді.1 тамыздан бастап республикалық «Мектепке жол» акциясы аясында азқамтамасыз етілген отбасы балаларына көмек беру, олардың мектепке дайындығын алдын ала бақылау жоспарланды. Сол жоспарға сай көмек қажет ететіндердің тізімі құрылды. Демеушілер тарапынан қолдауды қажет ететін 19 оқушы анықталып, бұл оқушыларға  көмек берілді. Бюджеттен тыс қаражатқа демеушілер тарапынан   оқушыға мектепке киім және кеңсе заттары таратылды. Демеушілерді атап өтсек, 50 пайызы мектеп ұстаздары, сонымен қатар, жеке кәсіпкерлермен аудан мекемелері атап өтер болсақ, мектеп директоры Төлеутаев Дүйсенбек Байронұлы бас болып,  ЖК «Нұрбол» дүкенінің иесі Кокумбаева Рымжан Татовна, мектеп арендаторы Мапитова Р.К Аудандық білім бөлімінің кәсіподағы, Славян орталығы, ЖК Кожин мектепке қажет киім, спорт киім, кеңсе заттарын оқушыларға табыс етті. Берілген көмек құны 253100 теңгені құрайды. Оқушыларға барлығы заттай алынып берілді, қаржылай берілген жоқ.
     Жаңа жылдық шырша мерекесінде 33\мың \ақшалай және сыйлықтай ата-аналар тарапынан демеушілік жасалды. Берілген ақшаға «Нұрбол»дүкенінен, көшедегі «Айша»дүкенінен балаларға сыйлықтар сатылып әперілді. Барлық 1-11-сынып оқушыларына сыйлықтар жаппай таратылды.
    Мектебіміздегі жаңа жылдық шырша мерекесінің өтуіне, балаларға көтеріңкі көңіл сыйлап, демеушілік көрсеткен ата-аналарымызға, кәсіпкерлерге, мектеп ұстаздарына мектеп әкімшілігі тарапынан алғыс жарияланды.
2.Мектеп  директорының  тәрбие  ісі жөніндегі орынбасары
Тәрбие жұмысы бойынша І жартыжылдықта атқарылған жұмыстар есебі
2017 жылғы 31 қаңтардағы «Қазақстанның үшінші жаңғыруы: жаһандық бәсекеге қабілеттілік», 2018 жылғы 10 қаңтардағы «Төртінші өнеркәсіптік революция жағдайындағы дамудың жаңа мүмкіндіктері», Елбасының 2017 жылғы 12 сәуірдегі  «Болашаққа бағдар: рухани жаңғыру» мақаласы «Рухани жаңғыру» Бағдарламасы,  Қазақстан Республикасы Білім және ғылым министрінің 2015 жылғы «22» сәуірдегі №227 бұйрығымен бекітілген, тәрбие процесін ұйымдастырудың мақсаттары, міндеттері, әдіснамалық  негіздері, шарттары және күтілетін нәтижелері белгіленген Тәрбиенің тұжырымдамалық  қағидалары негіз болып табылады. Біртұтас педагогикалық процестің өзегі болып табылатын жалпы адами және ұлттық құндылықтартәрбие жұмысының барлық бағыттарын қамтиды:
1) қазақстандық патриотизм және азаматтық тәрбие, құқықтық тәрбие; ұлттық, отбасылық тәрбие 
2) рухани-адамгершілік тәрбие; 
3) еңбек, экономикалық және экологиялық тәрбие;
4) көркем-эстетикалық  тәрбие ;
5) интеллектуалдық тәрбие, ақпараттық мәдениет тәрбиесі;
6) дене тәрбиесі, салауатты өмір салты тәрбиесі.
Биылғы оқу жылында дәстүрлі салтанатты жиын «Мәңгілік ел»Ұлттық идеясы тақырыбында өтті.Осы оқу жылында 1-сынып табалдырығын  екі сынып ашты, бала саны 52 1 а,1 ә қазақ сынып, жетекшілері Какбаева А.З, Камалиева К.Қ. Ту көтеру мәртебесі «Алтын белгі»үміткерлері Кошанова А.К мен Төлепберген А.А берілді.Алғашқы білім сабағы «Мен өз елімнің патриотымын»тақырыбына арналды. Білім сабағына ата-аналарда қатысты. Сонымен  қатар, биылғы оқу жылында - «Болашақ бағы» атты облыстық жобаға байланысты  ағаш отырғызу рәсімі өткізілді. 
       Бұл акцияның мақсаты: - 1-сынып оқушысы ата-анасымен бірге отырғызған ағашын 11 жыл бойы бірлесіп, өз ағашын күтіп-баптау жұмыстарын жүргізеді;
- 11 жыл өткен соң мектеп түлегі өз ағашын күтуді мектепке тапсырады,  ол экологиялық еңбек нәтижесінде мектепке өз естелігінің бір бөлшегін қалдырады. 
 Бұл шарада жас шәкірттеріміз ата-аналарымен бірлесіп, мектеп алаңында орналасқан аллеяға өздерінің жас талдарын екті. Ата-аналарымыз өздерінің жүрекжарды лебіздерін білдіріп, шашу шашып, көк аспанымызға арман шарын ұшыру салтанатымен жалғасын тапты. 
Облысымыздың бар мектептерінде бірінші білім сабағын өткізу дәстүрге айналды. Биылғы оқу жылында біздің мектебіміздің бастауыш сыныптарында «Менің Отаным-Қазақстан», «Мен кішкентай патриотпын», орта буында «Патротизм-ұлттық рухтың асқақ белгісі» тақырыптарында бірінші білім сабағы жүргізілді. Оқушыларға өз елінің жанашыр азаматы болуына бағдар беру, ұлтжандылыққа баулу мақсаты көзделді. 
9-11-сынып оқушыларымен «Менің даңғыл жолым»атты сыр-сұхбат кеші ұйымдастырылды. Кеш қонағы- мектебіміздің түлегі, «Беу, жігіттер» ансамблінің белді мүшелерінің бірі Есмакаев Мәди Тәңірбергенұлы қатысты. Мәди жоғары сынып оқушыларымен  өзінің алға қойған  арман-мақсаттарын айтып,  мектеп кезіндегі қызықты сәттерімен бөлісті.
          Жалпы мектепте оқитын әр баланың өмірінің қауіпсіздігіне сабақ кезінде ең алдымен мектеп жауапты. Осыған байланысты оқу жылының бірінші күнінен бастап қауіпсіздік ережесіне байланысты көптеген шаралар өткізілді.
          3 қыркүйек күні 1-11-сынып жетекшілерімен «Қауіпсіздік техникасының нұсқамалық журналы»бойынша №1-№17 дейінгі нұсқамалықпен тегіс таныстырылды. «Денсаулық күнінің» және автобустағы, жолдағы қауіпсіздік ережелерімен таныстырылды. Сынып жетекшілер өз сыныптарында осыған байланысты қауіпсіздік ережелерімен таныстырып, қолдарын алды. 
          Бірінші күндерден бастап мектеп тәртібін сақтау мақсатында барлық сыныптарда  «Мектепке сай киіну»,  «Оқушылардың сабаққа қатысу»бойынша рейд жүргізіледі. Қорытындысы бойынша талапқа сай киінбеген, сабаққа қатысу нашар сыныптар анықталып, сынып жетекшілеріне ескерту жасалды.
         Діни-экстремизмді, терроризмді алдын алу мақсатында жылда мектепте арнайы өткізілетін іс-шаралардың жоспары құрылып, бекітілді.Сол жоспар негізінде іс-шаралар өтуде. Қазан айында Дін басқармасының бастауымен мектебімізде 9-11-сынып оқушыларымен сұхбат өтті, оқушыларға теріс ағымдағы діндерден аулақ болу, жете түсіндіріліп, оқушылардың қойған сұрақтарына Дін басқарма басшысы Сансызбай С толық жауап берді. Осы тақырыпта оқушылардан сауалнама алынды.     

      Мектеп оқушылары арасында сауалнама алу арқылы жайсыз отбасы, «Қауіпті топ» оқушыларының тізімін құру жұмыстары жасалды. Бұл жұмысты мектеп психологы Ибраева А.К жүргізді.Мектептегі «Сенім телефоны», «Сенім жәшігіне»түскен өтініштер мен хаттарға жауап беру жұмыстары қатаң бақылауда. І тоқсан бойынша ешқандай хат, өтініш тіркелген жоқ. 
       «Қауіпті топта» тұрған оқушылардың тұрмыс-жағдайларын бақылауда ұстау мақсатында мектеп психологтары мен әлеуметтік педагог, сынып жетекшілері үйлерді аралап, балалардың тұрмыс-жағдайларымен танысты. Ал осы балалардың бос уақыттарын ұйымдастыру қолға алынып, үйірме, спорт секцияларына қатысуын, баруын бақылауға алды. 
Жыныстық тиіспеушіліктің алдын алу жоспары құрылып, жоспар бойынша барлық іс-шаралар өткізілді. Аудандық емхана дәрігері жоғары сынып қыздарына дәріс оқып, қойған сұрақтарына толық жауап беріп, қыз баланың жеке бас гигиенасына тоқталып өтті. Жалпы мектепте жыныстық тиіспеушілік тақырыбын мектеп ұжымы, пән мұғалімдері, сынып жетекшілер, әлеуметтік педагог, психолог ешқайсысы осы тақырыпта сөз қозғауға болмайды. Осы тақырып бойынша мектеп медбикесі Сембек З.О және арнайы маман  ғана жеке әңгіме кеңес жүргізеді. Мектеп медбикесі әр сынып қыздарының жеке бас гигиенасын қатаң бақылайды. Сонымен қатар, жоғары сынып қыздарымен жеке әңгіме жүргізіліп тұрады.
8 қыркүйек 1-11-сынып оқушыларына Қазақстан Республикасының  Денсаулықты сақтау дамытудың  2018-2019 жылдарға арналған «Салауатты сандарға жет»атты денсаулық фестивалі өте жоғары деңгейде өтті.
Фестивальда оқушылар ән шырқап, спорттық  би билеп, көтеріңкі көңіл- күйде болды. 1-4-сынып оқушылары және  5-11-сынып оқушылары  табиғат аясында жеңіл жүгіріс, футбол, көңілді старт, қазақтың ұлттық ойындарын ойнады.
Денсаулық фестивалінің ашылу салтанатында мектеп директоры Төлеутаев Дүйсенбек Байронұлы оқушыларды атаулы күнмен құттықтап, спорттың адам денсаулығына пайдасын тілге тиек етті.  Бір қуантарлық жайт, мектеп директоры  мектебіміздің дене шынықтыру пәнінің  мұғалімі Таштаев Нұрлан Нұртайұлына облыстық білім басқармасының «Құрмет грамотасын»табыстады. 
Нұрлан Нұртайұлы халықаралық, республикалық деңгейде күреске жасөпірімдер дайындап жүрген өз ісінің шебері. Оқушылары топты жарып, талай жарыстарда жеңімпаз атанып жүргені бәрімізге мәлім. 
        22 қыркүйек «Тілдер мерекесі»өте жоғары деңгейде өтті. Апталық соңында «Тілім-қазынам»атты мерекелік концерт жүргізілді.     
. Отбасы күнін мерекелеу шеңберінде 6-14 қыркүйек аралығында «Отбасы–бақыт мекені» тақырыбында көптеген шаралар өткізілді. Негізгі мақсатымыз, отбасы  мен мектеп арасындағы қарым-қатынасты нығайту. Сонымен қатар, оқушы бойында жағымды қасиеттердің қалыптасуына бірлесе жұмыс атқару. Атаулы тақырып бойынша барлық сыныптарда ата-аналарымыздың қатысуымен тәрбие сағаттары,1-7-сынып ата-аналарына флешмоб, 8-9-сынып оқушыларымен сұхбат ұйымдастырылса, 3-сынып ата-аналары арасында спорттық сайыстар жүргізілді. Барлық іс-шаралар өте тартымды, әсерлі болды. Жоғары сынып оқушылары қазіргі кезде қоғамымымызда белен алған мәселерді қызу талқыға салды,мысалға алсақ, тастанды балалар, қарттар үйіндегі қариялардың жағдайлары жайлы  және осындай безбүйректіктен қалай арылуға болатыны жайлы сөз қозғалды және сондай қарекеттен шығу жолдары қандай деген сауалдарға жауап берілді.
1-4 және 5-10-сыныптар арасында «Мен отбасымды мақтан тұтамын» атты фотоконкурс өтті. Сынып оқушылары асқан белсенділікпен қатысып, барлығы өз отбасының әр қилы өмірімен таныстыруға тырысты. Оның дәлелі, мектеп қабырғасын толықтай көмкеріп тұрған сан қилы фото көрме болды. Сонымен қатар, 1-8 –сыныптар аралығында сурет сайысы өткізілді. Мақсаты, оқушылардың бойында отбасына, отбасы мүшелеріне деген сүйіспеншіліктерін арттыру, оқушылардың эстетикалық мәдениетін дамыту, әдепті, сыпайы болуға тәрбиелеу. Суреттерді қорғау  барысында оқушыларға түрлі сұрақтар қойылып, олардың танымдық, үлкенге деген құрмет, кішіге ізет көрсету керек екені айтылып отырды. Әр бала өзінің отбасына деген бала махаббат сезімдерін, ойларын ашық айтты. Мектебіміздің әлеуметтік педагогы Амирханова  А.Ж жоғары сынып оқушылары арасында өткізген «Отбасым менің қуатым»атты сұхбаты өте керемет өтті, оқушылар өздерінің жасаған бейнебаяндарын қорғады, отбасы құндылықтарын кеңінен талдап, ой толғауларымен бөлісті.
Қорытындысында 14 қыркүйек Отбасы күніне орай салтанатты мерекелік шара ұйымдастырылып, соңында  оқушылар мен ата-аналар қатысуымен флешмоб болды, ата-аналар жұмыла ат салысты. Бар қатысушыларға көтеріңкі көңіл-күй сыйлады.
            15-тамыз бен 15 қыркүйек аралығында жаппай біліммен қамту айлығы өтті. Жаппай  оқу айлығының жоспары құрылып, мектеп ұжымына таныстырылды. Жоспар бойынша жауаптылар тағайындалды. Ықшам аудандарын аралауға бұйрық бойынша жауапты мұғалімдер бекітілді. Оқушылардың тізімі есептелініп, мектеп іс жүргізушісі келген, кеткен оқушыларды есептеп шығарды.Селоның  2 мектебінде оқитын оқушылардың тізімін сол мектептің директорларымен бекітіп, қорытындысын шығарып, селолық әкімге бекіткізілді. Жаппай барлығы жүз пайыз оқумен қамтылды.
 Сынып жетекшілердің тапсырған мәліметі бойынша мектептің әлеуметтік картасы шығарылды. Қорытындысы: барлық бала саны   327 оқушы, соның ішінде 3 оқушы үйде оқитын оқушылар, аз қамтамасыз етілген-28, жетім бала-2, жартылай жетім-25, «Д»есепте 50, толық емес отбасы-15, көп балалы-60, мүгедек бала-3,ЮП тіркеуінде-0,мектепішілік бақылауда-0,тубіндетті-18, тубконтактты-1, қауіпті топта-3, мүмкіндігі шектеулі-8,арнайы мед топта11 оқушы.
      2018-2019 оқу жылында 327  оқушы,  ыстық тамақпен қамтамасыз етіліп отыр. Мектеп оқушыларының 100 пайызы ыстық тамақпен қамтылды.  Тегін ыстық тамақпен қамтылған  89 оқушы. Бір күндік ыстық тамақ бағасы - 245 теңге.  Оның ішінде жаппай біліммен қамту қорынан бөлінген қаражат есебінен 83 оқушы,  демеушілік есебінен 6 оқушы тегін ыстық тамақпен қамтылып отыр.  Мектеп асханасының арендаторы Мапитова Рымгуль Камаловна 6 оқушыға демеушілік көрсетеді.  
 Әлеуметтік категорияларды анықтай отырып, ата-аналардан түскен өтініштеріне сәйкес, аз қамтамасыз етілген отбасы көп балалы отбасы балалары тегін ыстық тамақпен қамтылатын оқушылар тізіміне енгізілді.  Қалған 238 оқушы ата-аналарының қаражатынан ақылы ыстық тамақпен қамтылған. 
   	  Мектеп арендаторы демеушілігімен ыстық тамақ тізіміне енген оқушылар Шынберген Данияр  4-сынып, Имаш Бахтияр -7сынып, Әбен Нариман- 7-сынып , Кенжеқайыр Бексұлтан -9-сынып,Башар Күмісай -2-сынып, Нұрсағат Адия-1-сынып.
 	Оқушылардың ыстық тамақты уақытымен ішу, ыстық тамақтың сапалы берілуін және асхананың санитарлық жағдайын тексеріп отыратын арнайы комиссия мүшелері құрылып, бақылайды.  Ыстық тамақ үлкен үзілістерде    2-сабақтан соң 1-6 сынып оқушыларына, 4-сабақтан кейін 7-11 сынып оқушыларына беріледі. 
       Шонай және мектептен үш шақырым жерлерде тұратын оқушылар мектепке көлікпен тасымалданады.Шонайдан тасымалданатын барлық бала саны-14, барлығы Іауысымда оқиды. Оқушылар әкімшіліктің автобусымен тасымалданады. Автобустың жүрісі үнемі бақыланады. Автобус техникалық тексерістен өткен.
     Ішкі істер қызметкерлерімен бірлескен жоспар құрылып, жоспар негізінде әлеуметтік педагог, сынып жетекшілер, мектеп ережесін бұзған оқушылардың үйіне бірлесіп рейд жасап тұрады. Мереке күндері мұғалімдер, әлеуметтік педагог көшеге, ойын-сауық мекемелеріне 
       1 тамыздан бастап республикалық «Мектепке жол» акциясы аясында азқамтамасыз етілген отбасы балаларына көмек беру, олардың мектепке дайындығын алдын ала бақылау жоспарланды. Сол жоспарға сай көмек қажет ететіндердің тізімі құрылды 
Бюджеттен тыс қаражатқа демеушілер тарапынан  20 оқушыға мектепке киім және кеңсе заттары таратылды. Демеушілерді атап өтсек, 50 пайызы мектеп ұстаздары, сонымен қатар, жеке кәсіпкерлермен аудан мекемелері атап өтер болсақ, ЖК Мапитова, ЖК Нұрбол, Славян орталығы, үйде оқитын мүгедек оқушымызға Аудандық кәсіподақ ұйымы кеңсе затын алып берді. 9-11-сынып оқушыларының кәсіптік бағдары бойынша қорытынды жасалды. 11-сыныптарда барлығы 30 оқушы бітірді, соның ішінде 19 оқушы ЖОО-на түсті, 10 оқушы колледжге түсті, 1 оқушы әскерге кету анықтамасы келгенін растайтын құжат берілді.16 оқушы грантқа ие болды, әкім грантына 2 оқушы ие болды.
 9-сыныпы барлығы:23 оқушы аяқтады. «Зейтін Ақышев атындағы жалпы білім беретін орта мектеп» КММ, 10-сыныпта барлығы: 18 оқушы. «Ш.Айманов атындағы мектеп-интернаты» КММ.10-сынып-1 оқушы . Колледжге-4 оқушы оқуға түсті.
 Оқу орындарынан оқушылардың оқып жатқандығын растайтын анықтамалар түгенделіп, білім бөліміне тапсырылды. Директор жанындағы отырыста айлықтың есебі берілді.
22 қыркүйекте 1-11-сыныптардың ата-аналарына «ХХІ ғасырдағы  Қазақстандық ата- ана: өз балаңа үлгі бол»  республикалық  конференция өткізілді. Конференцияға  мектеп директоры Дүйсенбек  Байронұлы Толеутаев, директордың  оқу ісінің меңгерушісі Абылайхан Серікбайұлы Шомаков, тәрбие ісінің меңгерушісі Абишева Ләззат Тәңірбергенқызы, төтенше жағдай бөлімінің аға инженері Толегенов Рустем Аманжолович, Ішкі істер бөлімінің қызметкері Нығмет Дидар Қайроллаұлы және мектеп психологтары  Ибраева Айгерим Канатовна  және   Сагынбекова Нурсулу Жанатовна  қатысты. 
Конференцияны мектеп директоры Дүйсенбек  Байронұлы Толеутаев ашты. Ата-аналарға  ҚР Білім және ғылым министрлігі Балалардың құқықтарын қорғау комитетінің Төрағасы ОРШЫБЕКОВ НҰРБЕК ӘБУБЕКҰЛЫНЫҢ үндеу хатын тыңдауға ұсынды. Конференция барысында  директордың  оқу  ісінің меңгерушісі Аблайхан Серікбайұлы конференция мақсаты мен міндеттерімен таныстырып өтті. Ата-аналарға ситуациялық жағдайларды бейнебаян арқылы көрсетіп, қиын мәселелерден шығу жолдарына тоқталып өтті.  Слайд арқылы мектеп пен отбасы арасындағы  ынтымақтастықтың берік іргетасын қалау және кез келген мәселені тек қана отбасымен мектептің өзара тығыз қатынаста ғана шешуге болатынына ата-аналарға жете түсіндірілді.
2 қазан қарияларға арналған «Асыл қариялар» атты мерекелік кеш ұйымдастырылды.  Мерекелік шарада мектеп директоры Төлеутаев Дүйсенбек Байронұлы қарияларды мерекемен құттықтап, елінің қамы үшін жасаған ерліктерін атап  өтті. Сөзінің соңында  «Қарттарын ардақтай білген елдің рухы үстем, шаңырағы биік» болады деп сөзін тәмамдады.  
Қарттарымызға  мектеп көркемөнерпаздары ән мен жырдан шашу шашып, қариялардың көңілін сергіту мақсатында жұмбақтар жасырылып, «Бата беру», «Әнді жалғастыр»атты сайыстар өткізілді. Ата-әжелеріміздің көңілдері бір серігіп, өте белсенділікпен қатысты. 
Ардақты, асыл қарияларымыз мектеп ұжымына ақ тілектерін білдіріп,  баталарын берді. Апта барысында «Еріктілер»тобы қарттардың үйлеріне барып, көмек көрсетті. Сонымен қатар, 1-11-сыныптарда «Қарты бар үй қазыналы үй»деген тақырып аясында ашық тәрбие сағаттары өтті. Әр сынып оқушалары өздерінің ата-әжелерін шақырды, мерекелік концерт ұйымдастырды. Бұл тәрбие сағатының мақсаты: Үлкендерге деген құрметті әр баланың бойына сіңіру. Инабаттылыққа, адамгершілікке, ізгілікке тәрбиелеу болып табылады. Мектебіміздің бейнелеу өнері пәнінің мұғалімі Таукебаева Заринаның ұйымдастырумен «Менің атам мен әжем»атты тақырыпта фотоконкурс өткізді. Әр сынып оқушылары ата-әжелерімен табиғат аясында, үйде т.б суреттерді әкеліп, белсенділік танытты.
          Ұстаздар мерекесіне орай, «Өзін-өзі басқару»күні болды. 11-сынып оқушылары 1-10-сыныптарға сабақ берді,12-сынып болып мұғалімдерде осы атаулы күннің жақсы өтуіне белсенділік танытты. Түлектеріміз мұғалім жолының қыр-сырын ұғынып, ұстаз жолының қиын екенін айтып, сол күнді асқан жауапкершілікпен атқарды. Тартымды ұйымдастырған концертте ұстаздар қауымына құттықтау видеороликтер көрсетіліп, мерекелік дастархан жайып, соңында марапаттау рәсімімен аяқталды.
Салауатты өмір салтынсақтау мақсатында спорттық және денсаулықты нығайту шаралар ұйымдастырылуда. 14 қыркүйек күні мектебіміздің 3а «Тұлпар» және 3 ә «Сұңқар» топтары отбасылары арасында «Толағай» отбасылық сайысы өтті. Сайыс кезеңдері 7 кезеңнен тұрды. 
«Менің жанұям»(Бұл кезеңде әр топ өздерін таныстырып, топтың аты, ұраны, эмблемасымен таныстырды): «Кім жылдам?»(Тығыздалған допты апарып, әкелу), «Кім епті»(Төрт аяқтап, тарақан жүріс жасау. Жүгіріп келіп, тоңқалан асу.Шармен секіру. Гимнастикалық бөренеде әтештер төбелесі. Үй тапсырмасы (өнерлерін көрсету).Жарысты дене шынықтыру мұғалімдері А.А. Жаров пен Ж.Ж. Сарбасова ұйымдастырды. 
Аталған сайыста бірінші орынды 3 ә сыныбы «Сұңқар» тобы алса, екінші орынды 3 а сыныбы «Тұлпар» тобы иеленді. Сайыс соңында мектеп директоры Д.Б. Толеутаев ата- аналарға алғыс білдіріп, барлық ата- аналарды алғыс хатпен марапаттады. 
Шара өте қызықты және тартысты өтті. 
       Жыл  сайын  29  қазан күні  республика  бойынша  «Қамқоршылар  күні»мерекесі  аталып өткізіледі. Мақсаты: жетім балалар мен ата-ана қамқорлығынсыз қалған балаларды тәрбиелеуге алған отбасыларға алғыс білдіру, әлеуметтік жетімдікті болдырмауға жұртшылықты тарту.  Қамқоршылар  күніне  орай  мектебімізде  іс – шаралар жоспарланып  өткізілді . Жалпы мектепте ата-анасының қамқорлығынсыз қалған бала -1. Бекбаев Диас, 5-сынып оқушысы.Қамқоршысы-Бекбаева Маржан Зекеновна
 Жоспар бойынша  қамқоршы күніне арнап «Балаларға махаббат сыйла!» атты  сурет көрмесі мен «Мейірімді жүрек» атты  тәрбие сағаты өте жоғары деңгейде өткізілді.Сонымен қатар, сынып жетекшілер әдіс бірлестігі жиналысында тәрбие ісінің меңгерушісі Л.Т.Абишева  «Ата-ана қамқорлығынсыз қалған баланың құқықтары »тақырыбында баяндама жасады. 
[bookmark: _GoBack]Тәрбие сағатына ТІМ Л.Т.Абишева, мектеп психологы А.Қ.Ибраева,   көркемдік жетекші, ата- аналар қатысты. Бұл мерекеде  «Ана», «Біз бақытты баламыз»атты әндер,  отбасы туралы өлеңдер, мадақтау,  жүрекжарды құттықтау сөздер айтылып, видеороликтер көрсетілді. Мектеп психологы  әр түрлі  көңіл көтерерлік тренингтер, әр елдің амандасу салтын көрсету ойындарымен таныстырды.Тренингтерге ата-аналар асқан қызығушылықпен қатысты.Бекбаев Диастың сынып жетекшісі Сағындықова А.С шәкіртіне арнап сынып бөлмесіне гүл  отырғызды. Қамқоршы  атынан  әр  түрлі  сұрақтар  қойылып, сұрақтарына  тиісті  жауаптар  алды. Әсіресе,отбасыларды қолдау қызметінің мүшелері бұл жандарға психологиялық демеу көрсетті. Қамқоршыға мектеп ұжымы атынан алғыс хат беріліп, сыйлық табысталды. Ата-анасының қамқорлығынсыз қалған  балаға ,  үйде оқитын 2 оқушыға мектеп әкімшілігі   тарапынан  мейірімділік  көрсетіліп,  ойыншықтар берілді. Іс – шараның   соңында  мектепке арнайы шақырып, құрмет көрсеткен үшін  Маржан  Зекеновна өзінің шексіз алғысын білдірді . Қамқоршыларымызды  мектеп  ұжымы арнайы құттықтады. 
     Мектепте өткен әр іс-шара жайлы жаңалықтарды  Баянауыл әкімдігінің сайтына, жергілікті баспасөз беттеріне сонымен қатар инстаграмм және контактілерде жариялануда. 
     Оқушылардың бос уақытын тиімді пайдалану  үшін, құқықбұзушылықтың алдын алу мақсатында күзгі, қысқы  демалыс жоспарлары бойынша жұмыстар өткізілді. Демалыс уақыттарында түнгі уақытқа сағат10.00-12.00 аралығына  реид жүргізілуде.
Қыркүйек айынан бастап облыстық жобалар өтуде. «Менің туым», «Шаңырақ», «Адал френдс», «Фемели дей» жобалары өтілуде. Бұл жобаларға оқушылармен қатар, ата-аналарымыз белсенді қатысуда.
Қараша айында Астананың 20 жылдығы аясында «Бір шаңырақ астында» Тәуелсіздік күніне орай мектеп ұжымы  аудандық мәдениет үйінде фестивальге қатысып, «Жарқыраған ұжым» номинациясына ие болды.  
    Қазақстан Республикасы Тәуелсіздік күнін мерекелеу онкүндігінің жоспары құрылып,кесте бойынша жұмыстар атқарылды.Бұл мерекені тойлау кезінде оқушылардың бойына Қазақстанның өткені мен бүгінгі өмірін салыстыра отырып, өз еліміздің даму тарихы туралы танымдарын қалыптастыру, ұлттық сана- сезімін, саяси сауаттылығын ояту болды. Тәуелсіздік күні туралы терең мағлұмат бере отырып, Тәуелсіздік үшін күрескен, желтоқсан құрбандарын еске түсіріп, желтоқсан құрбандарының ерлігі жайында әр сыныпта өткен «Тәуелсіздік-елімнің ерлік жолы» атты сынып сағаттарында айтылып өтті.Бұл сынып сағаттарында ұстаздар желтоқсан оқиғасы бойынша бейне баяндар,слайд,көрмелер ұйымдастырды.
        Мектеп кітаханашысы Ж.Қ.Бекмағанбетованың жетекшілік етуімен «Елімнің бақытын тербеткен Тәуелсіздік!» атты мектеп кітапханасында көрме ұйымдастырылса,9-10 сынып оқушыларының арасында  «Елбасының шешендік шиырлары» атты дөңгелек үстел мағыналы да, мәнді, тартысты өтті.Бұл дөңгелек үстелде жоғары сынып оқушылары Елбасының көреген саясатын, Тәуелсіздік жолында жасаған ерен еңбегі туралы пікір алмастырды. Қазақ тілі мен әдебиет пәні ұстаздары  5-10 сынып арасында «Тұғыры биік Тәуелсіздік!» шығармалар сайысын және «Ата-бабам аңсаған Тәуелсіздік!» жыр мүшайрасын ерекше атап өтуге болады.Бастауыш сынып оқушылары арасында «Гүлдене бер,Қазақстан!» мәнерлеп оқу  және «Менің Отаным-Қазақстан!»тақырыбында  сурет сайысы өткізілді..Әрбір сайыс қорытындыланып,жүзден жүйрік оқушылар мақтау қағаздарымен марапатталды.  
	 Жаңа жыл «Жарқыра Қазақстан!», «Жарқыра, туған жер»тақырыбы аясында өтті. Жаңа жылдық шырша мерекесі қарсаңында сыныптар, ұстаздар мектебіміздің фойе, кіреберіс, мәжіліс залын өздеріне бөлінген жерлерді  безендірді. Мектеп алаңында ата-аналар мен оқушылар қысқы мүсіндер жасады, үздік деп танылғандар марапатталды. Мектеп ұжымы балалары мен даярлық тобы, 1-2,3-4, 5-7,8-11-сынып оқушылары арасында бірнеше лекпен болды. 
Жаңа жылдық шыршаға жауаптылар әзірлемені директорға бекітіп тапсырды,сынып жетекшілер оқушылармен  жаңа жылдық шыршаға түрлі кейіпкерлер болып киініп, оқушыларға көтеріңкі көңіл сыйлады.
     
    Сөйледі: қамқоршылық кеңес төрайымы Г.О.Олжатай :«Барлық іс-шаралар өтілгенін растайтынын  айтты.Тағы бір мәселе, құқықтық мәртебеге ие болуға жағдай жасау.

Шешім: 
1. Мектеп жалпы қаражатының жұмсалу есебі қанағаттандырылады.
2. Әлеуметтік тұрғыдан азқамтамасыз етілген отбасыларынан шыққан 
оқушыларға қайырымдылық көмек беру жалғасын тапсын.
3. Қамқоршылық кеңесінің статусы: Заңды тұлғаны құру жолын құқықтық мәртебеге ие болуды қарастыру.
4. Тәрбие жұмысы бойынша іс-шаралар жоғары деңгейде өткізілді, 
5. ІІ ж.ж жұмыс жоспары бойынша барлық іс-шаралардың өтуі қадағалансын.


Қамқоршылық кеңес төрайымы:           Г.Олжатай

Хатшы:                      Л.Т.Абишева


















Қамқоршылық кеңес отырысының хаттамасы №1 

«Зейтін Ақышев атындағы жалпы
 білім беретін орта мектеп» КММ                                           01.09.2018 жыл

Қатысқандар: 29 адам
1. Толеутаев Дүйсенбек Байронұлы-мектеп директоры.
2. Шомаков Абылайхан Серікбайұлы-мектеп  директорының  оқу ісі жөніндегі орынбасары
3. Абишева Ләззат Танырбергеновна- мектеп  директорының  тәрбие  ісі жөніндегі орынбасары, хатшы.
4. Олжатай Гульмира -кеңес төрайымы
5. Смагулов Толеген  Ынтықбаевич-кеңес орынбасары
6. Мүбәрак Асылхан  Манарбекович-кеңес мүшесі 
7. Қайрат Ирина Михаиловна-кеңес мүшесі
8. Жакупова Самал Кадетовна-кеңес мүшесі
9. Әділхан Мархат Алпыбесұлы-кеңес мүшесі 
10. Сембек Арман Иманғалиұлы-кеңес мүшесі
11. Мапитова Рымгул Камаловна-кеңес мүшесі
12. Жаминова Разия Жұмағалиевна –кеңес мүшесі
13. Әр сыныптың ата-аналар комитетінің төрайымдары 
				
Күн тәртібінде:
1. 2018-2019 оқу жылындағы  нұсқау хаттың өзгешелігі;
2. Күн режимінің орындалуы, 
3. Бірыңғай мектеп формасын кию талабы.
4. Әр түрлі мәселелер.
Тыңдалды: мектеп директоры Д.Б. Төлеутаев мектептің жалпы жағдайын айтып өтті.
Оқу ісінің меңгерушісі А.С. Шомаков  нұсқау хаттың ерекшеліктерін атап өтті. Оқу ісінің меңгерушісі А.С.Шомаков: 
2018-2019 оқу жылында 1,2,3,5,6,7,8-сыныптар жаңартылған білім мазмұны бойынша, ал 4,9,10,11-сыныптар 2013 жылы бекітілген оқу бағдарламаларымен білім алады.
2018-2019 оқу жылының ұзақтығы: мектепалды даярлық сыныпта 32 апта, 1-сыныптарда -33 апта, 2-11-сыныптарда 34 апта.
Қазақстан Республикасының орта білім беру ұйымдарында үй тапсырмасын ұйымдастыру және орындау жөніндегі Әдістемелік ұсынымдамалар ҚР Білім және ғылым министрінің 2017 жылғы 24 сәуірдегі №182 бұйрығымен бекітілді.
Үй тапсырмасын дайындау уақытын қысқарту үшін 5-11-сыныптарда қосарланған сабақтар өткізуге болады.
Үй тапсырмасын орындауда: 2-сыныпта -50 минуттан, 3-4-сыныптарда- 70 минуттан, 5-6-сыныптар -90 минут, 7-9-сыныптар-110 минут, 10-11-сынып-130 минуттан аспауы тиіс.
Білім алушылардың жетістіктерін критериалды бағалау жүйесі 1,2,3,5,6,7,8-сыныптарда жүзеге асырылады.
Күнделік кз-білім саласындағы электронды құжат айналымының мүмкіндіктерін білім беру жүйесінің барлық қатысушылары арасындағы әлеуметтік желілік өзара қарым-қатынастың құралымен біріктіретін интернет-портал.Күнделік Кз журналы тегін болып табылады.

2.Тәрбие ісінің меңгерушісі Л.Т. Абишева: 
Мектеп оқушысының уақытты тиімді пайдалануы – оның мектепте табысты үлгерімінің кепілдігі ғана емес. Дұрыс құрылған күн тәртібі мектеп оқушысы үшін оқумен қатар демалуға мүмкіндік береді.
Баланың денсаулығы күн тәртібін реттеумен қатар дұрыс тамақтану және уақытылы ұйқыға да байланысты, сондықтан ата - ана осына үнемі ескертіп отырса бала осыған әдеттенеді. 
Мектебімізде  1 ауысымда сабақ таңғы  сағат 8.00-де басталады, 2 ауысым түскі сағат 14.00 –де басталады. Оқушылар қоңырауға 15 минут қалғанда жаттығу жұмысын жасайды. Талапқа үлкен үзіліс уақыты 2-4 сабақтан кейін, оқушылар 15 минут үзіліс кезінде ыстық тамақ беріледі.
1.«ҚР Білім және ғылым министрлігі орта білім беру ұйымдары үшін міндетті мектеп формасына қойылатын талаптарды бекітті. Қазақстан Республикасы Білім және ғылым министрінің 2016 жылғы 14 қаңтардағы № 26 бұйрығына сәйкес 2016-2017 оқу жылында бірыңғай мектеп формасы «Гласман»фирмасымен келісіліп тігілген  болатын. Биылғы оқу жылында оқушылар  сол бірыңғай мектеп формасын киеді. Оқушылардың мектепке сай киінуін үнемі қадағалап отырамыз.Ата-аналардың сұранысы бойынша «1-сыныпқа қабылданған оқушылар қою көк түсті ұлдар пиджак,шалбар, ақ көйлек, қыз балаларға тізеден түсіп тұратын қою көк түсті белдемше, ақ блузка» кисін деп отыр. 
2.Тәрбие ісінің меңгерушісі Л.Т. Абишева сөз алды.
Оқушыларды көлікпен тасымалдау барысында  автобуспен жүретін оқушылар тізімі анықталды. Керекті іс қағаздары жиналып, ауылдық әкімшілікке тапсырылды. Биылғы оқу жылында автобуспен 96 оқушы тасымалданады, соның ішінде Шонайдан 13оқушы . Биылғы оқу жылында ыстық тамақпен 100 пайыз балаларды қамту керек. Аз қамтамасыз етілген отбасы балаларын тегін ыстық тамақпен қамту 100 пайыз қамтылады. Көп балалы отбасының балалары тегін ыстық тамақпен қамтылған. 

Сөйледі: қамқоршылық кеңес төрайымы Г.Олжатай:Мектептің материалдық-техникалық жағдайының жақсы деңгейде, былтырғы оқу жылында бар жоспарланған шаралар өз деңгейінде өтті. 


Шешім:
1. Оқушылардың 6-күні, яғни сенбі күнгі бос уақыты айлық жоспармен бекітілсін.
2. Оқушыларлың мектепке сай киінуі қатаң бақылансын, 1-сыныпқа қабылданған оқушылардың ата-аналар сұранысы қанағаттандырылады.



Қамқоршылық кеңес төрайымы:                Г.О. Олжатай

Хатшы:                                                 Л.Т.Абишева


